
12. 11.2019 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 
 
Naalakkersuisunut apeqqut:  
 

1. Qeqertarsuup Tunuani massakkut aalisartut akuersissutaatillit amerlassusaat 

tunngavigalugu qalerallit milliartortut Naalakkersuisut oqaatigaat,  imaappa 

akuersissutaatillit ikilisarneqanngippata qalerallit milliartuinnassasut 

Naalakkersuisut isumagigaat? 

 

2. Akissut 1-mut akissut naggaappat; imak paasisariaqarpa, Qeqertarsuup tunuani 

aalisartut massakkutut amerlatigiinnarpata qalerallit milliartornatik 

piujuartitsinissamik siunertaq attanneqassasoq? 

 

 

3. Naalakkersuisut aalajangiusimavaat inuussutissarsiutigalugu aalisartut 

ullumikkutut amerlassuseqaannarlutik ukiuni tullerni aalisarsinnaassasut? 

 

4. Naalakkersuisut aalajangiusimavaat saniatigooralugu aalisartut ullumikkutut 

amerlassuseqaannarlutik ukiuni tullerni aalisarnissaminnik 

periarfissaqartuaannarnissaat? 

 

5. Naalakkersuisut isumaqarpat Qeqertarsuup tunuani aalisartut ullumikkutut 

amerlassuseqaannarnissaat alisagaqassutsimut innarliinngitsoq? 

 

6. Nunatsinni sinerissap qanittuani aalisarnermut akuersissutaatillit ukiumut 

akileraarutit ilanngaatigereerlugt 50.000 kr.-nit ataallugit isertitaqartartut 

qassiuppat?  

 

7. Nunatsinni sinerissap qanittuani aalisarnermut akuersissutaatillit akileraarutit 

ilanngaatigereerlugit 1 mio. kr.-nit sinnerlugit isertitaqartartut qassiuppat?  

 (Inatsisartunut ilaasortaq Aqqaluaq B. Egede, Inuit Ataqatigiit) 
 

Tunngavilersuut: 
Aalisarnermut Naalakkersuisup akisussaaffiinut tunngasunik apeqqutit kingulliit nassiussakka 
erseqqissumik akineqanngimmata apeqqutinik malitseqartitseqqippunga. Apeqqutit avaqqutaarlugit 
akineqaqattaarnerat suliniarnitsinnut tunngavissanik amigaateqalernitsinnik malitseqarmat 
aalisarnermut tunngasunik apeqquteqaqqippunga. Neriuutigaara Inatsisartuni sulininni 
tunngavissannik akissutit erseqqissut pissarsiarissallugit. Pingaaruteqarmat suliat ingerlatavut pillugit 
apeqqutit erseqqissumik akissutaat suliamik nangitseqqinnissamik ujartuinerupput. 

Inatsisartut ataatsimiinneranni piffissaqarluartillugu apeqqutit siulliit nassiuppakka, massakkullu 
apeqquteqaqqinninni apeqqutit akineqapallannissaa siunertaralugu ullut qulit qaangiutsinnagit 
apeqqutit akineqarnissaat kissaatigaara. 
 


